
Tohutohu mā te Ākonga
Te Horopaki
Hei tēnei aromatawai koe pūrongo ai i ētahi āhuatanga koiora o te kūmara.  

Me tūhura e koe, ahakoa mātai, ahakoa rangahau, ahakoa whakamātautau rānei, ētahi āhuatanga koiora o te kūmara.  Kātahi koe ka whakahiato i aua kōrero hei pūrongo ā-tuhi mō tāu i kite ai. 
Ka aromatawaingia koe mō tō whakamahi i te reo matatini o te pūtaiao hei whakamārama i ētahi huatau koiora mō te kūmara i tōna ake taiao.
Hei Mahi
1 Tohungia ētahi āhuatanga o te kūmara hei tūhura māu.  

2 Koia nei ētahi āhuatanga koiora: 

· Ko ngā tino hiahia ā-kiko o te kūmara me te taiao taketake o te kūmara, otirā ngā āhuatanga o te taiao o Aotearoa e whakaawe nei i tana tupu, tae atu rā ki ngā tikanga e rawekehia ai e te tangata te taiao i te whakatipuranga o te kūmara.
· Ko te huringa oranga o te kūmara, tōna hanga ā-tinana me ngā mahi a tēnā wāhanga, a tēnā wāhanga o te tipu, tae atu rā ki tā te tangata āwhina i te huringa oranga o te kūmara.
· Ko te huarahi whakaputa uri o te kūmara me te āhua o ngā uri ka puta, tae atu rā ki te rerekētanga ā-ira o tērā momo whakaputa uri.
· Ko te whakarōpūtanga o te kūmara, otirā ōna āhuatanga i whakarōpū pērāhia ai, tae atu rā ki tā te tangata whakaawe i te puta rānei, i te kore rānei e puta o ētahi momo kūmara hou.
3 Me mātai, me rangahau, me whakamātautau ā-ringa rānei e koe ētahi āhuatanga koiora o te kūmara.  

4 Kei ōna wāhi e tika ana, kuhuna he whakaahua, he hoahoa, he tānga koiora, he raraunga kua tukatukahia, he kauwhata, he mahere whenua, he aha rānei.  

5 Whakamāramahia ngā huatau koiora o tāu i kite ai e pā ana ki te kūmara.

6 Whakahiatohia ō kōrero kia takoto mai hei pūrongo ā-tuhi.  Whakarārangihia ō puna kōrero. 
Kuputaka
hanga ā-tinana – structure

hiahia ā-kiko – physical needs (kupu taurite: hiahia ōkiko)

huarahi whakaputa uri – mode of reproduction

huatau koiora – biological concepts

huringa oranga – life cycle

mātai – observe, study

momo kūmara hou – new kūmara variety

rerekētanga ā-ira – genetic variation

whakarōpūtanga – classification

taiao taketake – original environment

tānga koiora – biological drawing

tukatuka raraunga – process data

